
82 BVSCHLVS, LIPSICA.

[Avia] Prospicit in latas extendere robora partes
Inque polos altis et in aethera vergere ramis,
Sub quibus et Dryades niveae satyrique protervi
Capripedesque palam fauni saltare chorosque

100 Instaurare solent lassique sub arboris umbra
Suavia lacteolis mollissima figere nymphis
Tt laeti virides in vivo caespite mensas
Sternere vimineis et agrestia dona canistris
Promere et ambrosium buxo miscere capaci

105 Nectar et imposito crinem circumdare serto.
Pastores hoc saepe vident, cum Sirius aestu
Findit agros mediumque tenet sol magnus Olympun.
Nam tunc siccato rore et sitientibus herbis
A pastu fugiunt auramque umbramque sequuntur

110 Armenta et mediis cupiunt requiescere silvis.
Quo veniunt etiam gradientes pone magistri
Crebraque septena fundentes iubila canna
Innocuo leves expellunt carmine curas.

Hi quotiens seri redeunt in tecta iuvenci,

115 Sub patulis totiens dicunt se numina ramis

(Avib] Vidisse et festas luco gaudente choreas.
Versus ad Auroram Phoebi et nascentis ad ortus
Hic aliam video numerosa surgere silvam
Stipite, sed duro gemit haec obnoxia ferro

120 Lignaque fert rapidis et saevis caedua flammis.
At tibi nunc paucis armenti copia quae sit,
Quae sit forma boum silva stabulata sub omni,
Expediam: caput est magnum, crassissima cervix
Oblongumque latus, torvam palearia pectus

125 ITma tegunt, hirta duo concava fronte minantur
Cornua, lunatis aures sub cornibus horrent,
Tgnavaque pedes abeunt gravitate bisulei,
Caudaque contactis verrit sola putria glebis.
Tale erat armentum, stabulis quod victor Iberis

130 Abstulit et Tusco lavit Tirynthius amne

